                        ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության՝ «Տրանսպորտային միջոցի անձնագրի (տրանսպորտային միջոցի ամրաշրջանակի անձնագրի)  և ինքնագնաց մեքենայի ու այլ տիպի տեխնիկայի անձնագրի միասնական ձևերի ներդրման և էլեկտրոնային անձնագրերի համակարգերի կազմակերպման մասին»  2014 թվականի օգոստոսի 15-ի համաձայնագրին միանալու մասին» արձանագրության կնքման առաջարկությանը համաձայնություն տալու մասին» Հայաստանի Հանրապետության կառավարության որոշման նախագծի վերաբերյալ
       1.Որոշման նախագծի կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի պահանջները, մասնավորապես՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Ելնելով վերը նշվածից նախագծի վերնագրի և բովանդակության դրույթներն անհրաժեշտ է խմբագրել և  համապատասխանեցնել միմյանց:
       2.Արձանագրության նախագծի 2-րդ հոդվածի 1-ին պարբերությամբ նախատեսված են դրույթներ, համաձայն որոնց արձանագրության դրույթների մեկնաբանման և (կամ)  կիրառման հետ կապված վեճերը կարգավորվում են բանակցությունների և խորհրդակցությունների միջոցով, մինչդեռ պարզ չէ, թե ովքեր են լինելու բանակցություններ և խորհրդակցություններ վարող կողմերը: Այս կապակցությամբ առաջարկում ենք «կարգավորվում են» բառերից հետո լրացնել «կողմերի իրավասու մարմինների միջև» բառերը:
       3. Արձանագրության նախագծի կապակցությմաբ անհրաժեշտ է նկատի ունենալ, որ կողմերից յուրաքանչյուրի նախաձեռնությամբ և փոխադարձ համաձայնությամբ կարող է առաջանալ արձանագրության մեջ լրացումներ և փոփոխություններ կատարելու անհրաժեշտություն: Այս կապակցությամբ անհրաժեշտ է նախատեսել արձանագրության մեջ լրացումներ և փոփոխություններ կատարելու և վերջիններիս ուժի մեջ մտնելու հետ կապված դրույթներ:
        4. Նախագիծն անհրաժեշտ է համաձայնեցնել Հայաստանի Հանրապետության  

ֆինանսների նախարարության և Հայաստանի Հանրապետության  արտաքին գործերի նախարարության հետ:

